
UKAR mendapatkan

pekerjaan adalah

antara akibat daripada
kegawatan ekonomi dunia yang
menyebabkan banyak syarikat

terpaksa mengurangkan jumlah .

kakitangan atau membekukan
pengambilan baru kerana mahu
menjimatkan kos operasi.
Keadaan lebih sukar apabila
ada sesetengah syarikat yang

mula mengambil pendekatan
memberhentikan pekerja mereka
dan menyebabkan jumlah
pengangguran meningkat.

Jika sebelum gawat,
kebanyakan pencari kerja
terdiri daripada lepasan sekolah
atau institusi pengajian tinggi
tetapi dalam keadaan sekarang,
terlalu ramai yang sedang
mencari pekerjaan sekali gus
membuatkan majikan menjadi

-lebih teliti dalam memilih pekerja

yang berkualiti.
Dalam usaha mendapat
pekerjaan, ada perlu mencari kerja

yang tepat dengan kebolehan
dan kemahiran serta memenuhi
kehendak majikan.

Untuk mencapai matlamat
itu beberapa perkara perlu anda
teliti sebelum membuat sebarang
permohonan pekerjaan.

Antara perkara yang perlu
dititik beratkan ialah membuat
penyelidikan mengenai kerjaya

yang dipohon. Anda perlu melihat

sama ada kerjaya yang dipohon

memberi jaminan buat anda

untuk jangka masa panjang.
Sehubungan itu, anda perlu

rajin membuat semakan menerusi

internet untuk maklumat lanjut
mengenai pekerjaan itu.

Seterusnya ubah fokus
anda, jika sebelum ini ada sering
bertanya apa yang syarikat boleh
berikan kepada anda tetapi
dalam keadaan gawat anda pula
bertanya pada diri sendiri iaitu
apa yang boleh anda lakukan *
untuk memajukan syarikat.

Anda perlu meninggalkan
pemikiran lama bahawa tempoh
bekerja yang lama di syarikat
terdahulu dan kemahiran dimiliki
menjadi faktor pilihan majikan.

Sebaliknya, anda menukar
pemikiran dengan menyatakan
bahawa anda bukan sekadar
pekerja sebaliknya anda

adalah sebahagian daripada
keuntungan yang diperoleh
syarikat.

Ini kerana majikan sekarang
lebih berminat melihat hasil
berbanding pemohon yang
lebih menawarkan pengalaman
dan kemahiran.

Fikirkan mengenai kerjaya
masa depan dan pengalaman
bekerja sebelum ini bagi
memahami tugas yang anda
bakal galas selepas ini.

Dalam menghadapi situasi
seperti ini, anda perlu bertanya
pada diri sendiri adakah tugas
yang anda lakukan itu dapat
memajukan unit dan syarikat
anda.

Berapa banyakkah usaha
yang anda lakukan dalam
menjimatkan perbelanjaan
syarikat dan bagaimana tugasan
anda memberi kemudahan buat
kepada orang lain iaitu pekerja
lain dan majikan.

Selain itu masukkan
beberapa kecemerlangan
yang anda lakukan sebelum
ini di dalam resume, ini kerana
majikan sekarang ini tidak
menggaji pekerja sebaliknya
seseorang yang mampu
menyelesaikan masalah sebagai
kakitangan mereka.




